
	శా.	
అష్టాంగంబుంలడాలు మేలునగు మోమమ్మక్క దృక్కోణమౌ

నిష్టాలాపము లాడు బేడసలతో నిట్టౌర చక్కట్టు హా

ముష్టింబట్ట నడంగు మధ్య మనుచున్ మూర్ధన్యు లర్థించి రా

ధృష్టద్యుమ్న సహోదరీమణికి నేరీసాటి నారీమణుల్.



	 







	శా.	
ఈ లావణ్యవతీశిరోమణి తనూహేలాకళావార్ధిలో

నోటాడంగలవాని భాగ్యమె సుమీ యోగ్యంబు సాధ్యేతర

ద్యోలక్ష్యం బెడలింపఁగూడనియెడన్ బ్రోద్దామసంచారి భూ

పాళిందోలి మదాళికుంతల వివాహంబౌదు మంచుం దొరల్.



	 







	చ.	
తటుకున మంచెడిగ్గుపొర దట్టిబిగించఁగఁ జూచు రాజు దు

ప్పటి కటిఁగట్టు పార్థివుఁడు ప్రజ్ఞలుపల్కుచుఁ గార్ముకమ్ము చెం

గటి కరుదెంచి కాంచి విలుకైఁ గదలింపఁగనోడి గుండియల్

తొటుకుతొటుక్కనన్ దిగులుదొట్టిన భూభుజుఁడయ్యె నయ్యెడన్.



	 







	మ.	
పటుచాపంబుఁ గదల్చు టెట్లు కదలింపంగూడుఁగా కెక్కు పె

ట్టుట యెట్టెక్కిడుఁగాక యాకసమునన్ డోలాయమానంబుగాఁ

జటులంబైన శరవ్య మేనుశరముల్ సంధించి త్రెళ్లంగ నే

యుట యెట్లంచొక కొందఱుండిరి నిరుద్యోగాత్తచిత్తంబులన్.



	 







	మ.	
జవసత్వస్థిరసంధిబంధుఁడు జరాసంధుడు గోరంత త

క్కువగా నెక్కిడి యుక్కుదక్కి పడియెం గోదండదండాహతిన్

యవమాత్రంబు కొఱంతగా గుణము కొప్పందించి చేజాఱి తా

మవలం ద్రెళ్ళిరి శల్యనీలశిశుపాలాదుల్ ధనుర్ఘట్టనన్.



	 







	సీ.	
కఠినకోదండంబుఁ గాంచి దండముఁ బెట్టి తిరిగిచూడక పోయె మరువిభుండు

దీనితో గొడవేల పోనిమ్ము రమ్మని లాటుఁదోడ్కొనిపోయె భోటవృంత

తమపట్టి నొకని కీసమకట్టి వశపోని విలు వెట్టిరని తిట్టి విరటుఁ డరిగె

విలుముట్ట నేల రోఁతలు పుట్ట నేల యీ యిల మెట్టరాదని యేగె శకుని

చాలుఁ బదివేలువచ్చెఁ బాంచాలి దొరకి, నట్టెకద నేఁడు మనయూరిం గట్టునన్

గుట్టుతోనని తనవచ్చినట్టి తెరువె, పట్టె ఘోట్టాణుఁ గూడి యారట్టనృపతి.



	 







	మ.	
బలదేవాదులు యాదవుల్ పదరినం బాంచాలి కొంచెంపువా

రలకుం గూడదు గూఢరూపముల గోత్రాదేవసంఘంబులో

పల నున్నారదె పాండవేయులకె లభ్యంబౌ వృధాయత్నముల్

వలదంచున్ వసుదేవసూనుఁడు వడిన్ వారించెఁ జేసన్నలన్.



	 












[image: ]

[image: ]

"https://te.wikisource.org/w/index.php?title=పుట:పాంచాలీపరిణయము_(కాకమాని_మూర్తి).pdf/18&oldid=380638" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 26 ఫిబ్రవరి 2022న 23:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

